Seminar beri pengetahuan kepada peserta

® Ogos 28, 2026, Jumaat - 4:25pm

BRYAN

KOTA KINABALU: Seramai 45 orang ahli Kesatuan Pekerja Pekerja Hotel, Resort dan Restoran Sabah telah
menyertai seminar kesatuan sekerja yang telah dianjurkan oleh pihak Kesatuan Pekerja-Pekerja Hotel, Resort
dan Restoran Sabah.

Seminar itu mendapat pembiayaan dana daripada Jabatan Hal Ehwal Kesatuan Sekerja (JHEKS) melalui
Program PHEKS 2026 bagi kluster Latihan dan Pendidikan.

Sesi ceramah yang disampaikan oleh wakil daripada JHEKS Sabah, PERKESO dan Jabatan Perhubungan
Perusahaan Sabah telah memberikan impak serta pendedahan yang amat berguna kepada para peserta.

Presiden Kesatuan Bryan Colin Bridger, berkata, penganjuran seminar ini merupakan satu platform yang baik
untuk ahli menimba ilmu di samping mengeratkan jalinan ukhwah sesama peserta.

Beliau turut berharap agar program sedemikian dapat meningkatkan semangat ahli untuk lebih memahami
peranan dan fungsi sebenar kesatuan sekerja.

MOHD SHAHBUDIN

Beliau turut menzahirkan rasa terima kasih kepada pihak JHEKS atas sokongan dana yang diberikan.

Sebelum ini, pada 2023, pihak kesatuan dengan Kerjasama JHEKS dan Universiti Malaysia Sabah (UMS) telah
berjaya menerbitkan sebuah buku hasil daripada peruntukan dana yang sama.

Sementara itu, Setiausaha Agung Kesatuan, Mohd Shahbudin Abdullah meluahkan rasa Syukur atas kelancaran
program ini.

Beliau berharap seminar ini menjadi pembuka minda kepada para peserta dalam mengukuhkan semangat
berkesatuan.

Katanya, slot penerangan daripada pihak PERKESO amat berkesan, terutama dalam memberikan kefahaman
mendalam mengenai isu skim LINDUNG 24 jam yang kini masih hangat diperkatakan.

Dalam pada itu, salah seorang peserta seminar, Sharif Razalie Perais menyatakan rasa bertuah kerana dapat
menyertai program ini.

SHARIF

Menurutnya, banyak ilmu bermanfaat yang diperolehi untuk dikongsi bersama, sekali gus meningkatkan
keyakinan diri dalam berkesatuan.

Dia juga menyeru para pekerja yang belum berkesatuan agar menubuhkan kesatuan di tempat kerja masing-
masing demi memelihara kebajikan pekerja.

